
nuftgo maida Johannes mattajegjides oapati.

2 De celki son sigjidi: go rokkadallabættet, de cælkket: ačačæmek, don gutte læk almin! basotuvvus du nabmat; bottus du valddegoddat; dakkujuvvus du dattot, moft almest, nuft maida ædnamest;

3 adde migjidi juokke bæive min bæivalaš laibbamek;

4 ja adde migjidi suddoidæmek andagassi, dastgo maida migis juokači andagassi addep, gutte migjidi vælgolaš læ; ja ale doalvo min gæččalusa sisa; mutto bæste min bahast erit.

5 Ja son celki sigjidi: guttemuš dist usteb adna, ja losaš ija aigoi su lusa mannat sunji cælkket: ustevačam! luoikat munji golm laibid,

6 dastgo muo ustebam bođi muo lusa maŧkestes, ja must i læk mikkege sunji addet?

7 ja son vieso sist vasted ja cælkka: ale vaived muo, ufsa læ dal dappujuvvum, ja muo ucca manačak læk muo lut gavni sist: im mate bagjanet dunji addem ditti?

8 Mon cælkam digjidi: josjoge i bagjan, ja sunji adda, damditti go son læ su ussteb, de almaken son bagjan su bagjelimannam ditti, ja adda sunji, nuft ollo go darbaš.

9 Ja mon digjidi cælkam: rokkadallat, de digjidi addujuvvu, occat, de di gavdnabættet; goalkotækket, de digjidi lækastuvvu.

10 Dastgo juokkaš, gutte rokkadalla, oaǯǯo, ja gutte occa, gavdna, ja gutte goalkat, sunji lækastuvvu.

